
1.
Sfond

L-Artikolu 8a(3) tar-Regolament tal-Kunsill Nru 3605/93
, kif emendat, jobbliga lill-Kummissjoni (Eurostat) tirrapporta regolarment lill-Parlament Ewropew u lill-Kunsill dwar il-kwalità tad-data reali rrappurtata mill-Istati Membri. Ir-rapport irid jipprovdi valutazzjoni globali tal-konformità mar-regoli tal-kontabilità, il-kompletezza, il-kredibilità, il-puntwalità, u l-konsistenza tad-data. Dan huwa t-tieni rapport mogħti f'dan il-kuntest. 

Eurostat jevalwa regolarment il-kwalità tad-data reali rrappurtata mill-Istati Membri u tal-kontijiet fundamentali tas-setturi tal-gvern miġbura skond ir-Regolament tal-Kunsill (KE) Nru 2223/96 tal-25 ta' Ġunju 1996 dwar is-sistema Ewropea tal-kontijiet nazzjonali u reġjonali fil-Komunità (ESA95)
. Il-valutazzjoni hija prinċipalment ibbażata fuq iċ-ċifri tad-defiċit u u d-dejn mibgħuta mill-Istati Membri lil Eurostat darbtejn fis-sena, iżda tirfed ukoll fuq tagħrif supplementari bħalma huma l-"Kwestjonarju relatat mat-tabelli ta' notifika" u l-kjarifiki bilaterali mill-Istati Membri. Eurostat jagħmel ukoll bosta żjarat ta' djalogu tal-Proċedura ta' Defiċit Eċċessiv (PDE) matul is-sena biex jinżamm djalogu kontinwu ma' l-Istati Membri.

Dan ir-rapport huwa bbażat fuq is-sejbiet u r-riżultati ewlenin tar-rappurtar tal-PDE fl-2007, u jiffoka fuq l-aktar informazzjoni aġġornata, jiġifieri, l-aħħar eżerċizzju ta' rappurtar (Ottubru 2007), u fejn hu xieraq, iqabbel mar-rappurtar ta' April 2007.

2.
Is-sejbiet ewlenin dwar ir-rappurtar ta' l-2007 dwar il-livelli tad-defiċit u d-dejn tal-gvernijiet

2.1.
Informazzjoni f'waqtha u kompluta

2.1.1.
Informazzjoni f'waqtha

L-Istati Membri huma obbligati jirrappurtaw lill-Kummissjoni l-livelli ppjanati u dawk reali ta' defiċit u dejn tagħhom darbtejn fis-sena, qabel l-1 ta' April u l-1 ta' Ottubru
. Matul l-2007 r-rappurtar tal-PDE kopra s-snin mill-2003 sa l-2007. Iċ-ċifri għall-2007 huma dawk ippjanati mill-awtoritajiet nazzjonali, filwaqt li ċ-ċifri mill-2003 sal-2006 huma dawk finali, semi finalizzati, proviżorji jew stmati. L-osservanza tal-jum ta' l-għeluq għar-rappurtar normalment hija tajba, u fit-tieni rappurtar fl-2007 l-Istati Membri kollha rrappurtaw id-data tagħhom fit-30 ta' Settembru, jew qabel, minbarra l-Lussemburgu, li rrapporta fl-1 ta' Ottubru. Fl-eżerċizzju ta' rrappurtar ta' April, l-Istati Membri kollha rrappurtaw iċ-ċifri tagħhom qabel l-1 ta' April.

Ġeneralment, l-Istati Membri għandhom it-tendenza li jirrevedu r-rappurtar tagħhom jew li jiffinalizzaw it-tabelli tal-PDE tagħhom wara li jibagħtu l-ewwel sottomissjoni tagħhom. F'Ottubru 2007, 37 sottomissjoni riveduta ntbagħtu minn 20 pajjiż
, filwaqt li f'April 2007 Eurostat irċieva 29 sottomissjoni riveduta minn 19-il pajjiż. Ħafna mis-sottomissjonijiet riveduti mill-Istati Membri jintbagħtu bi tweġiba għal kummenti minn Eurostat.

2.1.2.
Il-kompletezza tat-tabelli u ta' l-informazzjoni ta' sostenn

Il-kompletezza tat-tabelli rappurtati hija obbligu legali u tinħtieġ biex Eurostat ikun jista' jissorvelja b'mod xieraq il-kwalità tad-data. L-Artikolu 8a(2) tar-Regolament (KE) Nru 3605/93, kif emendat, jispeċifika li l-Istati Membri għandhom jipprovdu lill-Kummissjoni bl-informazzjoni statistika rilevanti, li "b'mod partikolari (...) tfisser: data minn kontijiet nazzjonali, inventarji, tabelli ta' notifika tal-PDE, kwestjonarji u kjarifiki addizzjonali relatati man-notifiki".
Il-biċċa l-kbira ta' l-Istati Membri kkompletaw it-tabelli kollha ta' notifika tal-PDE
. Fin-notifika tal-PDE ta' Ottubru 2007, tmien Stati Membri jew ma pprovdewx ir-rabta bejn il-working balance u d-defiċit pożittiv tal-PDE tal-gvern għas-subsetturi kollha jew għas-snin kollha, jew irrappurtaw working balances ekwivalenti għan-net lending/net borrowing.

Għat-Tabella 3 tal-PDE, mhux l-Istati Membri kollha fornew il-kategorizzazzjoni mitluba għall-entrati tas-self u l-ekwità. Fin-notifika ta' Ottubru 2007 ħames Stati Membri ma fornewx il-kategorizzazzjoni għas-self u żewġ Stati Membri ma ddividewx l-ekwità. 

L-Istati Membri kollha ppreżentaw it-tweġibiet tagħhom għall- "Kwestjonarju relatat mat-tabelli ta' notifika"
. Minkejja li l-kopertura tal-mistoqsijiet tjiebet bejn April u Ottubru 2007, hemm maġġoranza ta' pajjiżi li għadhom ma jirrappurtawx id-dettalji kollha mitluba.
2.2.
Il-konformità mar-regoli tal-kontabilità u l-konsistenza tad-data ta' l-istatistika

2.2.1.
Skambju ta' informazzjoni u kjarifiki

Matul il-perjodu ta' valutazzjoni bejn l-iskadenza għar-rappurtar tat-30 ta' Settembru u l-pubblikazzjoni tad-data fit-22 ta' Ottubru, Eurostat ikkuntattja lill-awtoritajiet nazzjonali ta' l-istatistika f'kull Stat Membru biex jitlob iktar informazzjoni u jiċċara l-applikazzjoni tar-regoli tal-kontabilità fuq tranżazzjonijiet speċifiċi. Dan il-proċess jinvolvi bosta ċikli ta' korrispondenza bejn Eurostat u l-awtoritajiet nazzjonali bi skadenzi stretti. L-ewwel ċiklu ta' talbiet għal kjarifika ntbagħat għal ħabta tal-5 ta' Ottubru, it-tieni ċiklu għal ħabta ta' l-10 sat-12 ta' Ottubru u fi ftit każijiet, segwew ukoll it-tielet, ir-raba' u saħansitra l-ħames ċiklu. F'ċerti każijiet, Eurostat talab għal tabelli riveduti ta' notifika
. F'April 2007 ssegwew strateġija u skeda simili. 

2.2.2.
Żjarat ta' djalogu u metodoloġija

Ir-Regolament (KE) Nru 3605/93, kif emendat, jipprevedi ż-żjarat ta' djalogu u ta' metodoloġija. Iż-żjarat ta' djalogu fl-Istati Membri jsiru regolarment bil-għan li tiġi riveduta d-data rrappurtata, biex jiġu eżaminati kwistjonijiet metodoloġiċi, biex jiġu diskussi l-għejun u l-proċessi ta' l-istatistika deskritti fl-inventorji u għall-evalwazzjoni tal-konformità mar-regoli rilevanti ta' kontabilità, per eżempju dwar id-delimitazzjoni tal-gvern ġenerali, il-ħin tar-reġistrazzjoni u l-klassifikazzjoni tat-tranżazzjonijiet u responsabbiltajiet tal-gvern. Iż-żjarat ta' metodoloġija jsiru biss f'każijiet fejn il-Kummissjoni (Eurostat) tidentifika riskji sostanzjali jew problemi potenzjali bil-kwalità tad-data, speċjalment fejn din tirrigwarda l-metodu, il-kunċetti jew il-klassifkazzjoni. 

Sa Novembru 2007, Eurostat għamel dawn iż-żjarat ta' djalogu tal-PDE li ġejjin: Ir-Renju Unit (25-26 ta' Jannar, inkluża laqgħa konġunta ta' nofstanhar ma' l-Irlanda fis-26 ta' Jannar), Spanja (5-6 ta' Frar), ir-Rumanija (5-6 ta' Marzu), l-Italja (15-16 ta' Marzu), il-Ġermanja (12 ta' April), l-Iżvezja (7 ta' Mejju), Ir-Repubblika Ċeka (18-19 ta' Ġunju), il-Polonja (2-3 ta' Lulju), is-Slovakkja (5-7 ta' Settembru), l-Awstrija (10-11 ta' Settembru), l-Estonja (17-18 ta' Settembru) u l-Finlandja (29-30 ta' Novembru). 

Temi rikorrenti li ġew diskussi matul iż-żjarat kienu jinkludu, b'mod partikolari, il-klassifikazzjoni ta' unitajiet (inklużi infrastruttura, televiżjoni u radju, sptarijiet u universitajiet), injezzjonijiet ta-kapital, partenarjati privati, flussi ta' l-UE, u r-reġistrazzjoni tal-garanziji. 

Is-sejbiet f'dawn iż-żjarat intbagħtu lill-Kumitat Ekonomiku u Finanzjarju (EFC) u saru disponibbli għall-pubbliku fuq il-websajt ta' Eurostat
. Ma saret l-ebda żjara metodoloġika tal-PDE fl-2007.

2.2.3.
Pariri, kjarifiki u deċiżjonijiet speċifiċi minn Eurostat

Eurostat huwa kkonsultat b'mod regolari mill-Istati Membri biex jiċċara diversi kwistjonijiet ta' kontabilità fir-rigward ta' l-attivitajiet imwettqa jew li għadhom fl-istadju ta' pjanifikazzjoni (magħrufa bħala pariri ex-post u pariri ex-ante). Eurostat jagħti parir skond il-linji gwida ppubblikati
. Biex jikkonforma mad-dispożizzjoni ta' trasparenza fir-Regolament 3605/93, kif emendat, Eurostat jippubblika l-ittra li fiha jagħti l-parir tiegħu, ħlief jekk l-Istat Membru kkonċernat jqajjem oġġezzjoni. Fl-2007, ġew ippubblikati 17-il każ, meta mqabbla ma' 15 fl-2006.

2.2.4.
Kwistjonijiet metodoloġiċi riċenti

Bħas-soltu, fl-2007 Eurostat ta attenzjoni kbira għall-applikazzjoni tar-regoli ESA95 u, b'mod partikolari, għall-aħħar deċiżjoni tiegħu dwar attivitajiet ta' kambjali mwettqa mill-gvern, li ġiet ippubblikata fil-25 ta' Ġunju 2007.

Kwistjoni kunċettwali oħra ta' interess ġenerali tqajmet minn Eurostat fl-informazzjoni tiegħu għall-istampa ta' Ottubru 2007, fejn intqal li "Eurostat biħsiebu fix-xhur li ġejjin jiċċara b'mod ulterjuri t-trattament tal-kontabilità ta' flussi u dejn relatati ma' l-investimenti ta' l-infrastruttura pubblika, kif ukoll tal-klassifikazzjoni tas-settur ta' l-unitajiet pubbliċi kkonċernati." Eurostat waqqaf Task Force ta' esperti mill-Istati Membri biex tiżvolġi din il-ħidma matul l-2008.

2.2.5.
Konsistenza mal-kontijiet korrispondenti tal-gvern

L-iskadenzi l-ġodda għan-notifikazzjoni ta' l-1 ta' April u l-1 ta' Ottubru stipulati mir-Regolament (KE) Nru 3605/93, kif emendat, ġew introdotti sabiex tkun żgurata l-konsistenza mal-kontijiet korrispondenti annwali u ta' kull tliet xhur tas-setturi tal-gvern, kif irrappurtat f'bosta tabelli ta' trażmissjoni ESA95. Eurostat janalizza sistematikament il-konsistenza tan-notifiki tal-PDE mal-kontijiet korrispondenti settorjali tal-gvern li ġew trażmessi. Per eżempju, it-totali ta' l-infiq u l-introjtu għandhom ikunu konsistenti maċ-ċifri rrappurtati tad-defiċit (b'kunsiderazzjoni biss għad-differemza fir-reġistrazzjoni ta' interess relatati ma' swaps). 

Il-konsistenza globali tad-data PDE mal-kontijiet ESA95 tal-gvern irrappurtati tjiebet f'dawn l-aħħar snin u issa leħqu livell tajjeb. Għadha aħjar għal kontijiet mhux finanzjarji milli dawk finanzjarji. 

2.3.
Pubblikazzjoni

2.3.1.
Il-pubblikazzjoni taċ-ċifri ewlenin u t-tabelli dettaljati ta' rappurtar

L-Artikolu 8g tar-Regolament (KE) Nru 3605/93, kif emendat, jgħid: "Il-Kummissjoni (Eurostat) għandha tipprovdi d-data reali dwar id-defiċit u d-dejn tal-gvern għall-applikazzjoni tal-Protokoll dwar il-proċedura tad-defiċit eċċessiv, fi żmien tliet ġimgħat wara l-iskadenza tat-termini perentorji tar-rappurtar (...). Din id-dispożizzjoni tad-data għandha tiġi effettwata permezz tal-pubblikazzjoni."
Id-data dwar id-defiċit u d-dejn tal-gvern ġiet ippubblikata fit-23 ta' April u t-22 ta' Ottubru 2007
 flimikien mat-tabelli ta' rappurtar, kif notifikat fl-aħħar sottomissjoni tal-pajjiżi lil Eurostat. Eurostat jippubblika wkoll fil-websajt tiegħu l-istatistika annwali u dik ta' kull tliet xhur tal-finanzi tal-gvern li jsostnu d-data PDE, flimkien ma' informazzjoni dwar l-aġġustament tal-fluss ta' l-istokk
.

Skond ir-Regolament (KE) Nru 3605/93, kif emendat, l-Istati Membri għandhom jagħmlu pubblika d-data tagħhom dwar id-defiċit u d-dejn. (14) Erbatax-il Stat Membru biss irrappurtaw lil Eurostat li huma jippubblikaw it-tabelli ta' rappurtar kollha tagħhom (il-Belġju, ir-Repubblika Ċeka, id-Danimarka, l-Estonja, l-Irlanda, il-Latvja, l-Ungerija, l-Awstrija, ir-Rumanija, is-Slovenja, il-Finlandja, l-Iżvezja u r-Renju Unit). Dan huwa titjib żgħir jekk jitqabbel mat-13-il pajjiż fl-2006.

2.3.2.
Riservi dwar il-kwalità tad-data

Fl-2007; Eurostat ma esprima l-ebda riserva dwar il-kwalità tad-data notifikata mill-Istati Membri.
2.3.3.
Emendi għad-data rrappurtata 

F'April 2007, Eurostat emenda d-data fiskali rrappurtata minn tliet Stati Membri (il-Belġju
, il-Portugall u r-Renju Unit). F'Ottubru 2007, saru emendi lid-data rrappurtata mill-Belġju u r-Renju Unit. Eurostat iddeċieda wkoll li ma jużax id-data dwar il-PGD nnotifikata mill-Greċja f'April 2007, fl-istennija tal-verifika minn Eurostat tar-reviżjoni sostanzjali 'l fuq mill-awtroitajiet Griegi. Fl-informazzjoni għall-istampa ta' Ottubru 2007 Eurostat kien kiteb "il-Greċja notifikat fl-2006 reviżjoni sostanzjali 'l fuq tal-PGD (madwar 26 %). Matul is-sena li għaddiet ir-reviżjoni kienet soġġetta għal skrutinju dettaljat minn Eurostat u l-esperti nazzjonali mill-Istati Membri varji, wara rakkomandazzjonijiet mill-Kumitat tad-Dħul Gross Nazzjonali. B'riżultat ta' dan ix-xogħol, il-Greċja issa nnotifikat reviżjoni sostanzjalment iżgħar tal-PGD (madwar 9.6 %). Is-serji ġodda notifikati qed jintużaw għall-għanijiet ta' din id-dispożizzjoni ta'data ta' defiċit u dejn."
Il-PDE ta' l-informazzjoni għall-istampa ta' Eurostat ta l-ispjegazzjonijiet li ġejjin f'dak li għandu x'jaqsam mal-Belġju, il-Portugall u r-Renju Unit
: 

Irrappurtar PDE ta' Ottubru 2007

Il-Belġju (kienet ippubblikata stqarrija identika f'April 2007): "Eurostat emenda d-data tad-defiċit u d-dejn innotifikata mill-Belġju għall-2005 fir-rigward ta' l-assunzjoni mill-gvern (FIF - Fonds de l'Infrastructure Ferroviaire) fl-2005 ta' EUR 7 400 miljun (2.5 % tal-PGD) tad-dejn tal-kumpanija tal-ferroviji SNCB. Skond ir-regoli ESA95, FIF huwa kklassifikat fis-settur tal-gvern u l-assunzjoni tad-dejn hija reġistrata bħala li qed iżżid id-defiċit. L-impatt fuq il-bilanċ tal-gvern fl-2005 jammonta għal EUR -7073.4 miljun u fl-2006 għal EUR +227.9 million; l-impatt fuq id-dejn tal-gvern fi tmiem l-2005 jammonta għal EUR 5246 miljun (1.7 % tal-PGD) u fl-aħħar ta' l-2006 għal EUR 4982 miljun (1.6 % tal-PGD)". 
Ir-Renju Unit (kienet ippubblikata stqarrija identika f'April 2007): "Eurostat emenda d-data nnotifikata tad-defiċit mir-Renju Unit għas-snin 2003 sa l-2006 għall-konsistenza tar-reġistrazzjoni tar-rikavat mil-liċenzji UMTS. Dan iwassal għal żieda fid-defiċit tal-gvern fl-2003 u l-2006 (kif ukoll għas-snin finanzjarji 2003/2004 u 2006/2007) ta' GBP 1045 miljun (0.1 % tal-PGD) u għall-2004 u l-2005 (is-snin finanzjarji 2004/2005 u 2005/2006) ta' GBP 1044 miljun (0.1 % tal-PGD). M'hemmx bidla fiċ-ċifri rrappurtati tad-dejn". 

Irrappurtar PDE ta' April 2007

Il-Portugall: "Eurostat emenda 'l fuq id-data tad-defiċit innotifikata mill-Portugall fl-2005 b'158 miljun euro (0.1 % tal-PGD) minħabba klassifikazzjoni mill-ġdid ta' injezzjoni tal-kapital bħala trasferiment kapitail mill-gvern f'żewġ sptarijiet (Santa Maria u Nordeste). Skond ir-regoli ESA95, l-injezzjonijiet tal-kapital f'intrapriżi pubbliċi jżidu mad-defiċit meta l-gvern ma jġibx ruħu ta' detentur privat ta' l-ishma u hemm dubji dwar il-profuttabilità tal-proġett."
2.3.4.
Skadenza tal-perjodu tranżizzjonali għall-klassifikazzjoni ta' skemi tal-pensjoni ffinanzjati b'kontribuzzjoni definita

Il-perjodu ta' tranżizzjoni disponibbli għal Stati Membri għall-implimentazzjoni tad-deċiżjoni ta' Eurostat dwar il-klassifikazzjoni ta' ċerti skemi tal-pensjoni ffinanzjati b'kontribuzzjoni definita skada f'April 2007. Għal dawk il-pajjiżi li użaw il-perjodu sħiħ ta' tranżizzjoni (id-Danimarka, l-Ungerija, il-Polonja u l-Iżvezja), il-klassifikazzjoni mill-ġdid ħalliet impatt fuq id-data ta' l-eċċess/id-defiċit u d-dejn
. 

2.3.5.
Il-pubblikazzjoni ta' metadata (inventorji
)

Ir-Regolament (KE) 3605/93, kif emendat, jispeċifika li l-inventarji tal-PDE huma fost l-informazzjoni ta' l-istatistika li għandha tingħata mill-Istati Membri biex tippermetti lill-Kummissjoni (Eurostat) li tivverifika l-konformità mar-regoli ESA95. Barra minn dan, jistipula li l-pubblikazzjoni nazzjonali ta' dawn l-inventarji hija mandatorja. Eurostat ippubblika l-inventarji għall-Istati Membri kollha minbarra l-Bulgarija u l-Lussemburgu fil-websajt tiegħu fit-28 ta' Settembru 2007. Aktar min-nofs l-Istati Membri rrapportaw li huma ppubblikaw l-inventarji EDP tagħhom b'mod nazzjonali jew biħsiebhom jagħmlu dan dalwaqt.

3.
Konklużjonijiet 

Eurostat ikkonkluda li l-progress fuq il-kwalità tad-data fiskali kompla fl-2007. L-Istati Membri pprovdew informazzjoni aktar sħiħa, kemm fit-tabelli ta' notifika EDP kif ukoll prospetti oħra rilevanti ta' l-istatistika, bħal kwestjonarju relatat mat-tabelli ta' notifika. B'mod globali, il-konsistenza tad-data PDE mal-kontijiet ESA95 tal-gvern irrappurtati issa hija sodisfaċenti u qed titjieb, partikolarment fl-aspett finanzjarju, meta mqabbla mas-sitwazzjoni fl-2006.

F'dan il-kuntest, Eurostat ma esprima l-ebda riserva dwar il-kwalità tad-data rappurtata fl-2007. 

Minkejja t-titjib rikonoxxut, fadal xi problemi marbuta mal-konformità mar-regoli tal-kontabilità u l-kwalità ta' ċerta informazzjoni ta' l-istatistika pprovduta. Bħal fir-rapport li kien ikopri l-2006, il-Kummissjoni għalhekk tħeġġeġ lill-Istati Membri biex ikomplu jinvestu fil-kwalità ta' l-istatistika tal-finanzi tal-gvern bil-għan li jiġu sodisfatti r-rekwiżiti tat-Trattat. Dan huwa l-unika mod biex jintlaħaq il-livell mixtieq ta' kwalità fir-rigward tal-konformità mar-regoli tal-kontabilità, il-kompletezza, l-affidabbiltà, il-konsistenza tad-data tal-gvern u kemm din tkun f'waqtha.
�	ĠU L 332, 31.12.1993, p. 7; Ir-Regolament kif emendat l-aħħar bir-Regolament tal-Kummissjoni (KE) Nru 2103/2005 (ĠU L 337, 22.12.2005, p. 1).


�	ĠU L 310, 30.11.1996, p. 1; Ir-Regolament kif emendat l-aħħar bir-Regolament (KE) Nru 1267/2003 tal-Parlament Ewropew u tal-Kunsill tas-16 ta' Ġunju 2003 (ĠU L 180, 18.7.2003, p. 1).


�	l-Artikolu 4(1) u (2) tar-Regolament (KE) Nru 3605/93, kif emendat.


�	Imqabbel ma' 28 sottomissjoni riveduta minn 16-il pajjiż f'Ottubru 2006 u 36 sottomissjoni riveduta minn 16-il pajjiż f'April 2006.


�	Deskrizzjoni dettaljata tal-kontenut ta' dawn it-tabelli tinsab fil-websajt ta' Eurostat dwar statistika tal-finanzi tal-gvern: � HYPERLINK "http://epp.eurostat.ec.europa.eu/portal/page?_pageid=2373,58110711&_dad=portal&_schema=PORTAL" ��http://epp.eurostat.ec.europa.eu/portal/page?_pageid=2373,58110711&_dad=portal&_schema=PORTAL�).


�	Dan il-kwestjonarju jinkludi seba' taqsimiet li jirrikjedu informazzjoni kwantitattiva u kultant kwalitattiva f'bosta oqsma bħalma huma t-tranżazzjonijiet fit-taxxi u l-kontribuzzjonijiet soċjali ma' l-UE, il-garanziji tal-gvern, il-kanċellazzjonijiet tad-dejn, l-injezzjonijiet ta' kapital li jagħmel il-gvern f'korporazzjonijiet pubbliċi, eċċ.


�	Ara t-Taqsima 2.1.


� � HYPERLINK "http://epp.eurostat.ec.europa.eu/portal/page?_pageid=2373,47631312,2373_58674363&_dad=portal&_schema=PORTAL" ��http://epp.eurostat.ec.europa.eu/portal/page?_pageid=2373 47631312 2373_58674363&_dad=portal&_schema=PORTAL�.


� � HYPERLINK "http://epp.eurostat.ec.europa.eu/pls/portal/docs/PAGE/PGP_DS_GFS/PGE_DS_GFS_0/TAB_MET/EUROSTAT%20EX-ANTE%20ADVISE-%2019%20JULY%202006%20-%20FINAL%20(2)_1.PDF" ��http://epp.eurostat.ec.europa.eu/pls/portal/docs/PAGE/PGP_DS_GFS/PGE_DS_GFS_0/TAB_MET/EUROSTAT%20EX-ANTE%20ADVISE-%2019%20JULY%202006%20-%20FINAL%20(2)_1.PDF�.


�	Informazzjoni ta' l-Eurostat lill-istampa �HYPERLINK "http://epp.eurostat.ec.europa.eu/portal/page?_pageid=1073,46587259&_dad=portal&_schema=PORTAL&p_product_code=2-23042007-AP1"��Nru 55/2007� u � HYPERLINK "http://epp.eurostat.ec.europa.eu/portal/page?_pageid=1073,46587259&_dad=portal&_schema=PORTAL&p_product_code=2-22102007-AP" ��142/2007�. 


�	It-taqsima Finanzi tal-Gvern fil-websajt ta' Eurostat tipprovdi aċċess pubbliku għall-informazzjoni dwar statistika għall-Proċedura tad-Defiċit Eċċessiv u l-kontijiet korrispondenti tas-setturi tal-gvern, inkluża d-data, id-deċiżjonijiet u l-manwali metodoloġiċi, flimkien mas-sejbiet taż-żjarat ta' djalogu PDE: (� HYPERLINK "http://epp.eurostat.cec.eu.int/portal/page?_pageid=2373,47631312,2373_58674332&_dad=portal&_schema=PORTAL" ��http://epp.eurostat.cec.eu.int/portal/page?_pageid=2373 47631312 2373_58674332&_dad=portal&_schema=PORTAL�).


�	Il-Belġju kkontestat l-emenda tad-data ta' l-Eurostat fil-Qorti tal-Prim Istanza (Każ T-403/06, il-Belġju/Kummissjoni). Il-każ għadu pendenti.


�	Skond l-Artikolu 8h(2) tar-Regolament tal-Kunsill (KE) Nru 3605/93, il-Kummissjoni (l-Eurostat) tista' temenda d-data attwali rrapportata mill-Istati Membri u tipprovdi data emendata u ġustifikazzjoni għall-emenda fejn ikun hemm evidenza li d-data reali rrapportata mill-Istati Membri ma tkunx konformi mar-rekwiżiti ta' l-Artikolu 8a(1).


�	Ara informazzjoni għall-istampa Nru � HYPERLINK "http://epp.eurostat.ec.europa.eu/portal/page?_pageid=1073,46587259&_dad=portal&_schema=PORTAL&p_product_code=2-23102006-AP1" ��139/2006� u � HYPERLINK "http://epp.eurostat.ec.europa.eu/portal/page?_pageid=1073,46587259&_dad=portal&_schema=PORTAL&p_product_code=2-23042007-AP1" ��55/2007� għad-dettalji dwar l-impatt fuq id-defiċit/l-eċċess u d-dejn.


�	Inventorji tal-metodi, il-proċeduri u l-għejun użati għall-ġbir tad-data reali dwar id-defiċit u d-dejn u l-kontijiet korrispondenti tal-gvern.

